
UASHINGTON, 30 SHTATOR -
Shtetet e Bashkuara kanë
kompetenca të reja për ta rritur
presionin ekonomik ndaj
Rusisë, por ndikimi i tyre do të
varet nga fakti nëse
administrata e Donald Trumpit
i përdor ato në mënyrë të
qëndrueshme dhe e bën të
qartë se çfarë kërkon nga
Moska dhe qeveritë e tjera, tha
për Radion Evropa e Lirë ish-
diplomati amerikan Daniel
Fried. “Administrata duhet të
ndalojë së dërguari sinjale të
përziera”, tha Fried në një
intervistë më 29 shtator, duke
argumentuar se ligji i
sapomiratuar për sanksionet
ndaj Rusisë mund t’i sigurojë
Uashingtonit një mjet të
rëndësishëm ndikimi ndaj
Moskës, nëse zbatohet krahas
diplomacisë dhe koordinimit
me aleatët e ShBA-së.
Fried, karriera e të cilit në
fushën e sigurisë kombëtare
përfshiu shtatë administrata
amerikane, përfshirë
shërbimin si ambasador i
ShBA-së në Poloni dhe si
koordinator i Departamentit të
Shtetit për politikën e
sanksioneve, tha se ligji i jep
administratës mjete për t’i
goditur të ardhurat e Rusisë
nga energjia, si dhe vendet që
vazhdojnë të blejnë naftë dhe
gaz rus. “Momenti i duhur
është tani”, tha Fried, i cili u
pensionua nga Departamenti i
Shtetit në vitin 2017.
Fried tha se, po të ishte ende
koordinator për sanksionet, do
të udhëtonte në vende si Kina
dhe India për të diskutuar
reduktimin e blerjeve të
energjisë nga Rusia dhe për të
negociuar marrëveshje që do të
mund ta ulnin varësinë e tyre
nga Moska.
Ligji “Lindsey O. Graham për
Sanksionimin e Rusisë dhe
Iranit i vitit 2026”, të cilin
presidenti Donald Trump e
nënshkroi më 18 shtator, synon
zyrtarët rusë, bankat, sektorin
energjetik dhe anijet e lidhura
me të ashtuquajturën “flotë në
hije” të Rusisë, që përdoret për
t’i shmangur sanksionet ndaj
cisternave të naftës. Ligji,
gjithashtu, i jep administratës
autoritetin të vendosë tarifa
ndaj vendeve që vazhdojnë të
blejnë sasi të konsiderueshme
nafte dhe gazi rus.
Ligji nuk është i përsosur, tha
Fried, por ofron fleksibilitet të
mjaftueshëm për të qenë i
dobishëm. “Unë do të mund ta
bëja dhe, nëse mund ta bëja
unë, mund ta bëjë edhe dikush
tjetër”, tha ai.
“Ajo që duhet të bëni është që ai
ligj t’i ulë të ardhurat e

[presidentit rus, Vladimir]
Putinit nga shitjet e naftës dhe
gazit”, tha Fried. “Nëse e bëni
këtë, atëherë keni arritur diçka”.
Fried tha, gjithashtu, se
sanksionet mund të ndikojnë
në mënyrë të tërthortë ndaj
Rusisë duke e detyruar atë ta
shesë naftën me një zbritje më
të madhe. “Nëse e bëjnë këtë,
çdo dollar që nuk e fitojnë
është sukses për ligjin”, tha ai.
Por, Fried tha se ligji do të
kishte efekt të kufizuar nëse
sinjale të tjera nga Uashingtoni
do të sugjeronin se
administrata është më e
shqetësuar për mbajtjen e
furnizimeve ruse me energji në
tregjet globale sesa për
reduktimin e të ardhurave të
Moskës.
Ai iu referua komenteve të
Trumpit se sulmet ukrainase
ndaj rafinerive ruse po
kontribuonin në rritjen e
çmimeve të naftës dizel. “Kjo
dërgon një sinjal të përzier se
ne në të vërtetë duam të
shohim më shumë naftë dhe
dizel rus në treg, dhe jo më
pak”, tha Fried. “Këto sinjale të
përziera nga Uashingtoni e
dobësojnë ligjin por, më e
rëndësishmja, e dobësojnë
politikën e mirë”, shtoi ai.

Test i ri për politikën e
Uashingtonit ndaj Rusisë

Komentet e Friedit erdhën në
kohën kur raportet e reja
sugjeronin një zgjerim të
mundshëm të diskutimeve
ekonomike ShBA - Rusi, krahas
përpjekjeve diplomatike për t’i
dhënë fund luftës së Rusisë
kundër Ukrainës.
“The Atlantic” raportoi se i
dërguari i posaçëm amerikan,
John Coale, ka propozuar një
plan, sipas të cilit, Rusia mund
të lirojë të burgosur politikë në
këmbim të lehtësimit të disa
sanksioneve. Sipas raportimit,
propozimi është bërë për herë
të parë disa muaj më parë dhe
mbetet në një fazë të hershme.
Nisma potencialisht mund t’i
hapë rrugë rifillimit të
angazhimit ekonomik ShBA -
Rusi, ndërsa lufta vazhdon,
raportoi “The Atlantic”.
Departamenti i Shtetit nuk ka
komentuar publikisht për
raportimin.
Coale ka ndjekur një qasje të
ngjashme me Bjellorusinë, e cila
ka liruar rreth 500 persona që
konsiderohen të burgosur
politikë në këmbim të
lehtësimit të sanksioneve.

Uashingtoni gjithashtu ka nisur
diskutime me Bjellorusinë për
zgjerimin e lidhjeve ekonomike,
përfshirë një blerje të
mundshme amerikane të
potasit bjellorus.
Rusia është përfshirë në këto
diskutime sepse sanksionet
evropiane mund të kërkojnë që
potasi bjellorus të transportohet
përmes territorit rus, sipas “The
Atlantic”.
Ndërkohë, Kirill Dmitriev, një i
dërguar i lartë i presidentit
Putin, u takua me të dërguarin e
Trumpit, Jared Kushner, më 28
shtator, konfirmoi për Radion
Evropa e Lirë një zyrtar i lartë i
administratës amerikane në
kushte anonimiteti. Zyrtari nuk
dha hollësi të tjera.
Dmitriev, sipas raportimeve, u
takua më 29 shtator me zyrtarë
të departamenteve amerikane -
të Thesarit dhe Energjisë.
Dmitriev ka qenë një ndër
bashkëbiseduesit kryesorë rusë
në kontaktet me administratën
Trump dhe më parë ka marrë
pjesë në diskutime që lidhen me
çështjet ekonomike dhe
energjetike, si dhe me përpjekjet
për t’i dhënë fund luftës.
Fried tha se fleksibiliteti i ligjit të
ri për sanksionet mund të jetë i
dobishëm pikërisht sepse

Uashingtoni mund ta ndërthurë
presionin ekonomik me
negociatat.
Ai tha se ShBA-ja duhet t’u
tregojë qeverive të tjera se synon
t’i zbatojë kufizimet, duke u
ofruar njëkohësisht mënyra për
t’i shkurtuar blerjet e tyre të
energjisë nga Rusia.
Fried theksoi gjithashtu
rëndësinë e bashkëpunimit me
qeveritë evropiane dhe G7-n.
“Një mesazh vetëm nga
Amerika do të ketë më pak
peshë sesa një mesazh nga të
gjitha shtyllat ekonomike të
botës së lirë”, tha Fried.

Ligjvënësit kërkojnë më
shumë presion

Mundësia e lehtësimit të
sanksioneve ka hasur në
kundërshtim nga ligjvënësit që
mbështesin ruajtjen e presionit
ekonomik ndaj Moskës.
Senatori Dick Durbin nga
Illinois, demokrati më i lartë në
Komitetin Gjyqësor të Senatit,
tha për Radion Evropa e Lirë më
29 shtator se shpresonte që
“presidenti do ta përdorë
autoritetin e tij sipas Aktit të
Sanksioneve për t’u thënë
partnerëve kryesorë tregtarë të
Rusisë” që t’i respektojnë masat
e reja amerikane.
Grupi dypartiak i Kongresit për
Ukrainën gjithashtu tha më 29
shtator se Shtetet e Bashkuara
duhet të vazhdojnë ta rritin
presionin e sanksioneve ndaj
Rusisë përderisa vazhdon
pushtimi i saj në shkallë të plotë
ndaj Ukrainës.
Deklarata u lëshua nga katër
bashkëkryesuesit e grupit:
demokratët Marcy Kaptur nga
Ohajo dhe Mike Quigley nga
Illinois, si dhe republikanët
Brian Fitzpatrick nga
Pensilvania dhe Joe Wilson nga
Karolina e Jugut. “Dy javë më
parë Kongresi miratoi
legjislacionin më të
rëndësishëm për sanksionet
ndaj Rusisë që nga viti 2017”,
thanë ligjvënësit. “Përderisa
vazhdon pushtimi i plotë i
Ukrainës nga Rusia për ta
pushtuar atë dhe për t’i
kërcënuar aleatët tanë
evropianë, Shtetet e Bashkuara
duhet të ndërmarrin çdo hap të
nevojshëm për ta ndalur
kriminelin e luftës Vladimir
Putin”.
Ata iu përgjigjën në mënyrë të
veçantë raportimeve se
administrata po shqyrtonte
lehtësimin e sanksioneve në
këmbim të lirimit të të
burgosurve politikë. “Lehtësimi
i sanksioneve do ta inkurajojë
Rusinë dhe do ta zgjasë luftën”,
thanë ligjvënësit.

ISH-DIPLOMATI AMERIKAN FRIED PARALAJMËRON 
SE SINJALET E PËRZIERA MUND T'I 

DOBËSOJNË SANKSIONET NDAJ RUSISË

PRISHTINË, 30 SHTATOR -
Përfaqësuesit e platformës
qytetare “Liria ka emër”, Ismail
Tasholli dhe Arbnora Zogiani,
kanë mbajtur të mërkurën
konferencë për medie, një ditë
para protestës masive “Jo në
emrin tim”, duke u bërë thirrje
qytetarëve të bashkohen më 1
tetor, në orën 16:00, në sheshin
“Skënderbeu” në Prishtinë, për
ta kundërshtuar aktgjykimin e
Gjykatës Speciale ndaj ish-
krerëve të UÇK-së.
Tasholli e cilësoi aktgjykimin të
padrejtë dhe të papranueshëm,
duke theksuar se ai nuk mund të
merret në emër të popullit të
Kosovës. “Kosova nuk e ka nisur
luftën. Kosova nuk ka qenë
agresorja. Shqiptarët e Kosovës
kanë qenë viktima të një regjimi
që për vite të tëra ua kishte
mohuar lirinë, të drejtat dhe
dinjitetin”, tha ai.
Sipas Tashollit, drejtësia duhet të
vlejë për të gjithë, por nuk mund
të jetë selektive dhe as të
shkëputet nga e vërteta historike.
Ai theksoi se reagimi qytetar ndaj
aktgjykimit ka kaluar kufijtë e

Kosovës, me protesta dhe
mobilizim të shqiptarëve në
Evropë dhe më gjerë.
Duke kujtuar protestën
studentore të 1 tetorit 1997,
Tasholli tha se nesër, 29 vjet më
vonë, qytetarët do të mblidhen
sërish në Prishtinë për të kërkuar
drejtësi.
Ai kërkoi gjithashtu veprim të
menjëhershëm nga Qeveria dhe
Kuvendi për shqyrtimin dhe
procedimin e Projektligjit për
ndryshimin dhe plotësimin e
Ligjit për Dhomat e
Specializuara. “Institucionet
duhet të përdorin çdo mjet
juridik dhe shtetëror që është në
dispozicion dhe në përputhje me
ligjin, për mbrojtjen e të drejtave
të të dënuarve dhe për ta
vazhduar betejën juridike deri në
përfundimin e të gjitha
procedurave”, deklaroi Tasholli.
“UÇK-ja na bashkon! Nga
studentët e vitit 1997 deri te
qytetarët e sotëm, një gjë nuk ka
ndryshuar: ne nuk e harrojmë
lirinë, nuk e harrojmë sakrificën
dhe nuk heqim dorë nga
drejtësia”, shtoi ai.
Ndërkaq Arbnore Zogjani ftoi
qytetarët që nesër t’i bashkohen
protestës me familjarët, miqtë

dhe kolegët e tyre, duke njoftuar
se nga çdo qytet i Kosovës do të
ketë transport të organizuar.
Oraret dhe vendet e nisjes
tashmë janë publikuar.
Zogjani falënderoi mediet për
përcjelljen e aktiviteteve dhe për
jehonën që i kanë dhënë zërit
qytetar, ndërsa veçoi kontributin
e diasporës në mobilizimin
kundër aktgjykimit. “Diaspora

jonë edhe një herë po dëshmon
se largësia gjeografike nuk do të
thotë largësi nga Kosova”, tha ajo,
duke vlerësuar protestat,
tubimet dhe aktivitetet e
organizuara nga
bashkatdhetarët në Evropë,
Shtetet e Bashkuara dhe vende të
tjera të botës.
Në këtë vazhdë Zogjani njoftoi se
më 10 tetor në Bruksel do të

mbahet protesta e radhës, e
organizuar nga diaspora
shqiptare, dhe i ftoi
bashkatdhetarët të marrin pjesë.
Platforma qytetare “Liria ka
emër” u bënë thirrje të gjithë
qytetarëve të bashkohen nesër
për ta ngritur zërin kundër
padrejtësisë dhe për të kërkuar
veprime konkrete institucionale
në mbrojtje të çlirimtarëve.

‘LIRIA KA EMËR’: MË 1 TETOR, TË BASHKUAR
KUNDËR PADREJTËSISË, INSTITUCIONET 

TË VEPROJNË PA VONESË

PRISHTINË, 30 SHTATOR - Nesër (e
enjte) bëhen 29 vjet nga
protesta e Lëvizjes Studentore e
vitit 1997. Ishte Lëvizja
Studentore e atëhershme që
organizoi protestat duke
kundërshtuar pushtimin e
Kosovës nga Serbia dhe kthimin
e studentëve në objektet
universitare, nga të cilat
studentët ishin dëbuar nga
regjimi i Sllobodan Millosheviqit
në fillim të viteve ’90.
Përpos masave të dhunshëm
që regjimi kishte vendosur vite
më parë në universitet, dëboi

studentë dhe profesorë nga
universiteti dhe imponoi
planprogramin serb për
mësim. Kjo protestë
konsiderohet një ndër aktet më
të rëndësishme të asaj kohe.
Për ta shpërndarë protestën
paqësore, policia serbe përdori
dhunë ndaj studentëve dhe
profesorëve.
Në ballë të kësaj proteste ishin
liderët e Lëvizjes Studentore:
Bujar Dugolli, Muhamet
Mavraj, Driton Lajçi dhe Albin
Kurti, së bashku me rektorin e
atëhershëm të Universitetit të

Prishtinës, Ejup Statovci. Pas
tyre në këtë protestë ishin edhe
mijëra studentë dhe profesorë.
Lëvizja Studentore e ’97-s u bë
simbol i rezistencës së rinisë
dhe qytetarëve të Kosovës ndaj
regjimit serb dhe u shndërrua
në promotor të luftës për liri
dhe pavarësi. Kjo ngjarje, kanë
theksuar profesorët
universitarë, duhet të shënohet
në tekstet shkollore dhe të
kujtohet nga gjeneratat e reja si
akt sublim i fillimit të procesit
të lirisë dhe pavarësisë së
Kosovës.

29 VJET NGA PROTESTA STUDENTORE 
E 1 TETORIT 1997

PRISHTINË, 30 SHTATOR - Partia
Demokratike e Kosovës (PDK) ka
kërkuar që qeveria ta dërgojë për
miratim në Kuvend, Projektligjin
për ndryshimin e Ligjit për
Dhomat e Specializuara.
Deputetja e PDK-së, Blerta Deliu-
Kodra, tha se si grup parlamentar i
PDK-së këtë e kërkuan edhe në
mbledhjet e komisioneve
parlamentare, sepse kjo çështje
është prioritet dhe emergjencë
kombëtare. “Si PDK e kemi
dëshmuar me veprime se nuk
bëhemi pengesë për
funksionalitetin e institucioneve të
Republikës së Kosovës, mirëpo
është krejtësisht e padrejtë që të
simulojmë normalitet përballë një
çështjeje që kërkon veprim urgjent

nga shteti. Për PDK-në Projektligji
për ndryshimin e Ligjit për
Dhomat e Specializuara në
funksion të mbrojtjes së UÇK-së
duhet të jetë prioritet mbi
prioritete”, tha ajo.
Deliu-Kodra shprehu indinjatën
që sot në Kuvend janë sjellë një
mori projektligjesh me procedurë
të përshpejtuar, ndërkohë që
qeveria i ka diskutuar 35 pika të
ndryshme, e Projektligji për
Dhomat e Specializuara vazhdon
të mbesë në sirtar dhe i patrajtuar.
“Për këtë Projektligj për Dhomat e
Specializuara na thuhet që po
kërkohet ekspertizë dhe po
zvarritet procedimi i tij. Për PDK-
në, kjo është e papranueshme.
Kuvendi i Kosovës me votë
unanime të 99 deputetëve e
shprehu vullnetin për mbrojtjen e
UÇK-së dhe të çlirimtarëve. Tani

ky vullnet duhet të kthehet në
veprim konkret”, shtoi ajo.
PDK-ja edhe një herë i ka bërë
thirrje kryeministrit Kurti, por
edhe ministres së Drejtësisë që ta
procedojnë në Kuvend
Projektligjin për Dhomat e
Specializuara.

Besnik Tahiri: Pse nuk po
vjen Ligji për Dhomat e

Specializuara? A ka
mundësi të kemi një

përgjigje?

Shefi i grupit parlamentar i
Aleancës, Besnik Tahiri, ka kërkuar
të mërkurën në Komisionin për
Legjislacion që qeveria ta sjellë në
Kuvend ligjin që lidhet me
Dhomat e Specializuara të
Kosovës. Tahiri tha se një nga
çështjet më të rëndësishme
aktualisht është aktvendimi i
Gjykatës Kushtetuese dhe
paralajmëroi se, nëse Kuvendi nuk
arrin dakordim për hapat e
mëtejshëm, vendi mund të shkojë
në zgjedhje më 6 tetor.
Ai u ndal edhe te vendimi i 16
shtatorit për ish-krerët e UÇK-së,
duke thënë se çështja duhet të
trajtohet me më shumë seriozitet.
“Duhet të flasim sinqertë. Në qoftë
se nuk ka vullnet me ardhë sot ligji,

i cili është në Ministrinë e
Drejtësisë dhe në Kuvendin e
Kosovës, me na thënë ky është
qëndrim politik”, deklaroi Tahiri.
Tahiri theksoi se legjislacioni nuk
është statik dhe se, pas dhjetë
vjetësh, sipas tij, duhet të
rishikohen standardet juridike dhe
të nxirren mësime nga përvoja e
deritanishme. Ai ngriti gjithashtu
çështjen e llogaridhënies dhe
monitorimit të institucioneve që
lidhen me këtë proces.
Në fund, Tahiri kërkoi nga
përfaqësuesit e qeverisë të
kontaktojnë me ministren Donika
Gërvalla-Schwarz për të kërkuar
që ligji të procedohet në Kuvend.
“A ka mundësi në emrin tonë ta
thirrni ministren Gërvalla-
Schwarz, t’i thoni: zonjë, a mund
ta sjellësh atë ligj, se jemi bllokuar,
nuk po mund të ecim përpara, dhe
është rrezik mos të kemi një lëvizje
me këtë ligj? Atëherë rreziku është
se më 6 tetor shkojmë në zgjedhje.
A ka mundësi me pas një
përgjigje?”, përfundoi Tahiri.

Kurti: Të bashkërendojmë
me kujdes veprimet me

ekipet mbrojtëse

Kryeministri Albin Kurti në
mbledhjen e qeverisë të mërkurën
ka theksuar se të dielën e shkuar ka

zhvilluar takime të ndara me
kryetarin e Parisë Demokratike të
Kosovës dhe atë të Lidhjes
Demokratike të Kosovës lidhur me
veprimet e përbashkëta në raport
me aktgjykimin e padrejtë dhe të
rëndë të 16 shtatorit.  Ai ka
theksuar se deklarata e miratuar
me 99 vota për në Kuvendin e
Republikës është hapi i parë i
përbashkët, që më shumë sesa që
krijon efekt juridik, është shprehje
e vullnetit të popullit nëpërmjet të
zgjedhurve të tij. “Andaj, mirëpres
dhe përshëndes këtë hap fillestar,
teksa thërras në bashkëpunim të
ngushtë ndërmjet subjekteve
politike parlamentare, për këtë
çështje të interesit shtetëror, duke
bashkërenduar me kujdes
veprimet me ekipet mbrojtëse,
sikurse edhe me ekspertë të
fushës, ashtu që të mos gjendemi
në situata ku vendimet tona do të
mund të përdoreshin si rëndesë
ose në dëm të katërshes Thaçi,
Veseli, Selimi e Krasniqi”, ka thënë
Kurti, duke shtuar se si
kryeministër i Republikës së
Kosovës do të bëjë gjithë çfarë di e
mundet me kolegët nga qeveria
dhe jo vetëm, për korrigjimin e
këtij aktgjykimi kur të vijë apeli e
drejt tij. “Ushtria Çlirimtare e
Kosovës lindi si përgjigje ndaj
represionit, vrasjeve e masakrave,
dëbimeve masive, spastrimit etnik

PDK-ja DHE ALEANCA KËRKOJNË NGA
QEVERIA TA PROCEDOJË NË KUVEND

PROJEKTLIGJIN PËR DHOMAT E
SPECIALIZUARA, KURTIT NUK I NGUTET 
Partia Demokratike e Kosovës (PDK) dhe
Aleanca kanë kërkuar sërish të mërkurën
nga qeveria që ta procedojë në Kuvend
Projektligjin për Dhomat e Specializuara,
ndërkaq kryeministri Albin Kurti ka thënë se
duhet bashkërenduar me kujdes veprimet
me ekipet mbrojtëse, duke bërë me dije se
brenda javës do ta kenë mendimin e Zyrës
Ligjore të Ministrisë së Drejtësisë për këtë
projektligj 

PRISHTINË, 30 SHTATOR -
Kryeministri i Kosovës, Albin
Kurti, tha më 30 shtator se Bekim
Sejdiu mbetet kandidati i Lëvizjes
Vetëvendosje (LV) për president
pavarësisht tërheqjes së tij nga
gara. Ai kërkoi takime të reja me
opozitën gjashtë ditë para
përfundimit të afatit për
zgjedhjen e kreut të shtetit. “Sa i
përket kandidatit, ne e kemi
kandidatin. Kandidati është
profesor Bekim Sejdiu nga
marrëveshja”, tha Kurti në një
konferencë për medie.
LV-ja dhe Lidhja Demokratike e
Kosovës (LDK) e kishin
propozuar Sejdiun kandidat të
përbashkët më 31 gusht. Por, një
ditë më vonë, gjashtë deputetë të
LDK-së u shprehën kundër
kandidaturës së tij.

Sejdiu, ish-gjyqtar i Gjykatës
Kushtetuese dhe ish-diplomat,
njoftoi tërheqjen më 14 shtator,
duke përmendur mungesën e
mbështetjes së nevojshme
parlamentare dhe përplasjet e
brendshme politike.
Kurti, ndërkaq, e interpretoi
vendimin e Sejdiut të kushtëzuar
nga situata e krijuar pas
moszbatimit të marrëveshjes, për
të cilin fajësoi gjashtë deputetët e
LDK-së. “Nga pikëpamja e
Lëvizjes Vetëvendosje, ne kemi
marrëveshje politike dhe unë
besoj se duhet ta respektojmë
atë”, tha ai, duke shtuar se partia
e tij nuk ka emër tjetër.
Kurti nuk sqaroi nëse kishte
biseduar me Sejdiun për një
rikthim të mundshëm në garë
apo nëse ai ishte i gatshëm të

kandidonte sërish.
Radio Evropa e Lirë e ka
kontaktuar Sejdiun për ta pyetur
nëse është i gatshëm të rikthehet
në garën për president dhe është
në pritje të përgjigjes.

Takime të domosdoshme,
por pa datë të caktuar

Sipas aktgjykimit të Gjykatës
Kushtetuese të 23 shtatorit, afati
60-ditor për zgjedhjen e
presidentit ka nisur më 8 gusht
dhe përfundon më 6 tetor.
Kosova rrezikon zgjedhje të reja
nëse deputetët nuk arrijnë ta
zgjedhin kreun e shtetit brenda
këtij afati.
Kurti tha se është në komunikim
të drejtpërdrejtë me kryetarin e

Partisë Demokratike të Kosovës
(PDK), Bedri Hamza, dhe atë të
LDK-së, Lumir Abdixhiku.
Megjithatë, ai tha se nuk ishte
takuar me ta më 29 dhe 30
shtator dhe nuk njoftoi ndonjë
datë për takimin e ardhshëm.
“Është e domosdoshme që të
kemi takime të reja”, tha ai.
Optimizmin për një
marrëveshje Kurti e lidhi me
miratimin, më 28 shtator, të
deklaratës së Kuvendit për
gjykimin ndaj katër ish-krerëve
të Ushtrisë Çlirimtare të
Kosovës në Hagë. Deklarata
mori 99 vota për. Sipas tij, ky
dakordim dëshmon se partitë
mund të bashkëpunojnë edhe
më tej, ndërsa hyrja në rivalitete
të ashpra zgjedhore do t’u
shërbente kundërshtarëve të

Kosovës.
“Prandaj duhet të ketë takime
dhe unë besoj që do të mund të
ulemi, të diskutojmë dhe
dakordimin e së hënës ta
vazhdojmë edhe më tej”, tha
Kurti.
Ai kërkoi që bisedimet të
zhvillohen mes udhëheqësve
politikë dhe që rezultatet të
bëhen publike më pas. “Garanci
nuk ka, por vullnetin e kam
parë”, tha ai.
Zgjedhja e presidentit të
Kosovës ka qenë në qendër të
krizës politike në vend dhe
shkaktoi zgjedhje të
parakohshme në qershor.
Nëse presidenti i ri nuk zgjidhet
deri më 6 tetor, atëherë vendi do
të mbajë zgjedhje parlamentare
për herë të katërt në dy vjet.

KURTI THOTË SE SEJDIU MBETET KANDIDATI PËR
PRESIDENT PAVARËSISHT TËRHEQJES SË TIJ

e gjenocidit nga Serbia dhe ajo
ishte bartëse e luftës së drejtë të
popullit”, është shprehur Kurti.
Kurti në një konferencë për medie
është përgjigjur edhe lidhur me
kërkesën e PDK-së, rrjedhimisht
iniciativën e PDK-së për plotësim-
ndryshimin e Ligjit për Gjykatën
Speciale. “Tash Zyra Ligjore në
Kryeministri ka kërkuar mendim
nga Zyra Ligjore e Ministrisë së
Drejtësisë dhe ajo e Departamentit
për Buxhet e Ministrisë së
Financave. Kjo është procedurë e
rregullt qysh bëhet me secilin
iniciativë ligjore... Prej
informimeve që i kam nga
ministritë përkatëse, brenda kësaj
jave do ta kemi përgjigjen, edhe si
mendim të Zyrës Ligjore të
Ministrisë së Drejtësisë, gjithashtu
edhe vlerësimin financiar të
Departamentit të Buxhetit të

Ministrisë së Financave dhe
menjëherë do t’ia japim përgjigjen
Kuvendit të Republikës dhe aty do
të vazhdojë më tutje procedura...”,
ka theksuar Kurti.

Qendra “Gjenocidi në
Kosovë”, letër krerëve të
shtetit, kërkon zhbërjen e

Speciales

Qendra “Gjenocidi në Kosovë -
Plagë e Hapur” u ka drejtuar një
letër institucioneve dhe liderëve
politikë të Kosovës, duke kërkuar
shpalljen e gjendjes së
jashtëzakonshme dhe zhbërjen e
Dhomave të Specializuara të
Kosovës dhe Zyrës së Prokurorit të
Specializuar.
Në letrën drejtuar kryetares së
Kuvendit dhe ushtrueses së

detyrës së presidentes së Kosovës,
Albulena Haxhiu, kryeministrit
Albin Kurti, deputetëve të
Kuvendit dhe kryetarëve të partive
politike, Qendra shpreh
shqetësimin për atë që e cilëson si
rrezik për pavarësinë e shtetit të
Kosovës. Sipas Qendrës, vendimi i
Dhomave të Specializuara të
Kosovës i 16 shtatorit përbën, siç
thuhet në letër, “një goditje të
rëndë ndaj dispozitave themelore
të Kushtetutës së Kosovës”.
Qendra pretendon se vendimi e
paraqet realizimin e pavarësisë së
Kosovës në mënyrë që, sipas saj,
bie ndesh me të vërtetën historike
të luftës çlirimtare.
Në letër përmendet edhe
deklarata e miratuar më 28 shtator
nga 99 deputetë të Kuvendit të
Kosovës. Sipas Qendrës, përmes
kësaj deklarate institucionet

shtetërore u ftuan të ndërmarrin
veprime për “mbrojtjen e së
vërtetës dhe të pastërtisë së luftës
çlirimtare të popullit të Kosovës” si
dhe për hartimin e një strategjie të
përbashkët shtetërore.
Qendra u referohet gjithashtu
zhvillimeve të 29 shtatorit, kur u bë
caktimi i Panelit të Apelit që do t’i
shqyrtojë ankesat në rastin ndaj
Hashim Thaçit, Jakup Krasniqit,
Kadri Veselit dhe Rexhep Selimit.
Në letrën e saj, Qendra shpreh
dyshime mbi përbërjen e Panelit
të Apelit, duke theksuar se disa prej
gjyqtarëve kanë qenë pjesë e
paneleve të mëparshme në
çështjet ndaj Hysni Gucatit dhe
Nasim Haradinajt, Salih Mustafës
dhe Pjetër Shalës. “Prandaj
rezultati i vendimit të Panelit të
Apelit është DÉJÀ VU!”, thuhet në
letër. 

Qendra kërkon që, në këtë situatë,
çështja e shpalljes së gjendjes së
jashtëzakonshme dhe abrogimi i
nenit 162 të Kushtetutës së
Kosovës të trajtohen si “imperativ
kategorik”. “Vetëm zhbërja e
Dhomave të Specializuara dhe
Zyrës së Prokurorit të
Përgjithshëm mund ta shpëtojë
Kosovën nga rreziku i madh që i
kanoset”, thuhet më tej.
Qendra u bënë thirrje forcave
politike ta ruajnë konsensusin e
arritur me deklaratën e 28 shtatorit
dhe, siç shprehet ajo, të veprojnë të
bashkuara përballë zhvillimeve që
i konsideron kërcënuese për
Kosovën. Ajo vlerëson se një
konsensus i tillë politik do të mund
të ndikonte në uljen e tensioneve
të brendshme dhe në rritjen e
unitetit shoqëror përballë
presioneve të jashtme.

PRISHTINË, 30 SHTATOR - Instituti
Kombëtar i Shëndetësisë Publike
i Kosovës ka njoftuar qytetarët se
vaksinat kundër gripit sezonal
për sezonin 2026/2027 pritet të
arrijnë në Republikën e Kosovës
më 21 tetor 2026.
IKShPK-ja ka thënë se këtë vit
procesi ndërkombëtar i
prodhimit të vaksinave kundër

gripit është ndikuar nga
ndryshimet në përbërjen e
shtameve të rekomanduara për
vaksinën e hemisferës veriore.
“Këto ndryshime kanë ndikuar
në afatet e prodhimit dhe
furnizimit në nivel global, si dhe
në furnizimin e vendeve të
rajonit, përfshirë Republikën e
Kosovës, ku vaksinat pritet të

arrijnë me 21 ditë vonesë nga
afati i planifikuar”, thuhet në
njoftimin e IKShPK-së.
Për këtë, IKShPK-ja ka theksuar
se po përcjell nga afër procesin e
furnizimit dhe pas pranimit të
vaksinave, do t’i njoftojë
qytetarët dhe institucionet
shëndetësore për fillimin e
vaksinimit kundër gripit sezonal.

“Qytetarët do të informohen në
kohë për vendet dhe oraret e
vaksinimit, pas përfundimit të
procedurave të pranimit dhe
shpërndarjes së vaksinave në
institucionet shëndetësore.
IKShPK-ja falënderon qytetarët
për mirëkuptimin dhe
bashkëpunimin”, thuhet në
njoftimin e IKShPK-së.

Vaksinat kundër gripit pritet të arrijnë në Kosovë më 21 tetor, IKShPK-ja tregon arsyen e vonesës

ATK-ja NË FOKUS BIZNESET QË PËRMBUSHIN
KRITERET PËR REGJISTRIM NË TVSH

PRISHTINË, 30 SHTATOR -
Administrata Tatimore e Kosovës,
bazuar në analizat e të dhënave të
saj, ka identifikuar një kategori të
tatimpaguesve për të cilët, nga
deklarimet e dorëzuara për
periudhat tatimore 2024 dhe
2025, ka indikacione të
arsyeshme se mund ta kenë
përmbushur kriterin ligjor për
regjistrim në Tatimin mbi Vlerën e
Shtuar (TVSh), përkatësisht
qarkullimin vjetor mbi 30 000
euro.
Sipas legjislacionit tatimor në
fuqi, personi i tatueshëm që
ushtron aktivitet ekonomik në
mënyrë të pavarur dhe që brenda
vitit kalendarik tejkalon
qarkullimin prej 30 000 eurosh
është i obliguar të regjistrohet për
TVSh. Për këtë arsye, ATK-ja ka
filluar procesin e monitorimit të
kësaj kategorie të tatimpaguesve,
me qëllim të verifikimit të
saktësisë së deklarimeve dhe
përmbushjes së obligimeve

tatimore lidhur me regjistrimin
në TVSh.
ATK-ja ua tërheq vërejtjen
tatimpaguesve të kësaj kategorie
që t’i rishikojnë deklarimet e tyre
për periudhat përkatëse, në
veçanti të dhënat lidhur me

qarkullimin e realizuar. Në rast se
konstatojnë pasaktësi në
deklarime ose se kanë
përmbushur kriteret ligjore për
regjistrim në TVSh, ata duhet të
ndërmarrin veprimet përkatëse
për korrigjimin e deklarimeve

dhe regjistrimin në TVSh në
përputhje me legjislacionin
tatimor në fuqi.
Po ashtu, ftohen tatimpaguesit që
këtë mundësi ta shfrytëzojnë në
mënyrë vullnetare dhe me kohë
para fillimit të procedurave të

verifikimit nga ana e ATK-së.
Përmbushja e obligimeve
tatimore në kohë u mundëson
tatimpaguesve t’i shmangin
pasojat dhe masat ligjore që
mund të aplikohen në rast të
mospërmbushjes së tyre.
Tatimpaguesit e kësaj kategorie
do të jenë objekt i verifikimit dhe
trajtimit tatimor në përputhje me
procedurat dhe legjislacionin
tatimor në fuqi. 
Vetëm gjatë periudhës janar-
gusht 2026 në sistemin e TVSh-së
janë regjistruar 3 093 biznese të
reja, duke e çuar numrin e
përgjithshëm të bizneseve të
regjistruara në TVSh në 40 082.
Përmes kësaj komunikate, ATK-ja
i njofton dhe u bënë thirrje
tatimpaguesve t’i kontrollojnë
deklarimet e tyre dhe qarkullimin
e deklaruar dhe, nëse konstatojnë
se i kanë përmbushur kriteret
ligjore për regjistrim në TVSh, t’i
ndërmarrin me kohë veprimet e
nevojshme.

POLICIA NË PRIZREN VAZHDON LUFTËN KUNDËR
FAJDESË, ARRESTON DY TË DYSHUAR

PRISHTINË, 30 SHTATOR - Policia në
Prizren po vazhdon luftën kundër
fajdesë me veprime konkrete dhe
përkushtim. 
Më 29 shtator Sektori Rajonal i
Hetimeve/DRP-Prizren, në
bashkëpunim me Drejtorinë për
Hetimin e Krimit të Organizuar
dhe Prokurorinë Themelore në
Prizren, ka realizuar një
operacion policor për arrestimin
e personave të dyshuar të
përfshirë në veprën penale
“Fajde”.
Gjatë veprimeve operative janë
arrestuar: I dyshuari V. H.
mashkull 49-vjeçar nga fshati
Randobrave, Prizren, për veprat

penale “Fajdeja”, “Detyrimi” dhe
“Mbajtje e paautorizuar e
armëve”.
I dyshuari D. E., mashkull 37-
vjeçar nga fshati Randobravë,
Prizren, për veprën penale
“Dhënia e ndihmës kryesve pas
kryerjes së veprave penale”.
Të dyshuarit dyshohet se kanë
ushtruar presion të vazhdueshëm
ndaj viktimës, duke e detyruar të
veprojë në dëm të pasurisë së tij
dhe duke i shkaktuar dëme të
konsiderueshme materiale.
Gjatë operacionit policor janë
kontrolluar dy lokacione në
fshatin Randobravë/Prizren, ku
janë sekuestruar dëshmi

materiale të rëndësishme për
rastin.
Pas intervistimit, me aktvendim
të prokurorit, ndaj të dyshuarve
është caktuar masa e ndalimit për
48 orë, dhe ata janë dërguar në
qendrën e mbajtjes në Prizren.
Policia e Kosovës thekson se
bashkëpunimi i qytetarëve me
policinë dhe organet e drejtësisë
është faktor vendimtar në luftën
kundër fajdesë, detyrimit dhe
veprimtarive të tjera kriminale.
“Ftojmë të gjithë qytetarët,
viktima apo dëshmitarë, që të
mos hezitojnë të raportojnë rastet
pranë policisë ose prokurorisë”,
ka njoftuar policia.

PRISHTINË, 30 SHTATOR - Këshilli
Gjyqësor i Kosovës ka shënuar
Ditën Ndërkombëtare të
Përkthimit me një aktivitet të
fokusuar në rolin dhe rëndësinë e
përkthimit në sistemin gjyqësor.
Me këtë rast u diskutua për sfidat
aktuale të profesionit të
përkthyesit, zhvillimet në fushën
e përkthimit, si dhe ndikimin dhe
mundësitë e përdorimit të

Inteligjencës Artificiale dhe
teknologjisë në këtë fushë.
Pjesëmarrësit diskutuan edhe
për nevojat për zhvillim
profesional dhe institucional të
përkthyesve si dhe për
mundësitë e forcimit të
bashkëpunimit ndërmjet
institucioneve dhe
profesionistëve të kësaj fushe.
Në këtë aktivitet morën pjesë

përfaqësues të institucioneve
dhe profesionistë të fushës së
përkthimit nga Kuvendi i
Kosovës, Zyra e Komisionarit për
Gjuhët, Universiteti i Prishtinës,
Avokati i Popullit, Ministria e
Drejtësisë e Shqipërisë, Kolegji
AAB, Shoqata e Përkthyesve,
Kompania ‘Trankos’, si dhe
përkthyes nga Sekretariati i KGjK-
së dhe gjykatave.

KGjK-ja shënoi Ditën Ndërkombëtare të Përkthimit

PROKURORIA DORËZON AKTAKUZË 
PËR ISH-PJESËTARIN E MPB-SË SERBE, 

I DYSHUAR PËR KRIME LUFTE NË KAÇANIK
PRISHTINË, 30 SHTATOR -
Prokurorët e kanë dorëzuar të
mërkurën në Gjykatën
Themelore në Prishtinë një
aktakuzë kundër një ish-
pjesëtari të Ministrisë së
Punëve të Brendshme të Serbisë
(MPB), të cilin e akuzojnë për
krime lufte kundër popullsisë
civile shqiptare në jug të
Kosovës gjatë luftës së viteve
1998-’99.
I dyshuari, i identifikuar me
inicialet A. D., ishte arrestuar në
fillim të këtij viti dhe prej
atëherë është duke u mbajtur
në paraburgim, duke nxitur
kundërshtime nga Serbia.
Prokuroria Speciale e Kosovës
tha të mërkurën se pret nga
gjykata ta konfirmojë
aktakuzën ndaj tij. Sipas
aktakuzës, A. D. ishte pjesëtar i
MPB-së serbe në Ferizaj dhe
polic i trafikut në rajonin e
Kaçanikut në kohën kur
dyshohet se kishte kryer krimet
në mars të vitit 1999 në fshatin
Ivajë dhe fshatrat përreth të
Kaçanikut.

Ai dyshohet se “në
bashkëkryerje me persona të
tjerë ende të paidentifikuar të
forcave policore, ushtarake
serbe, më 09.03.1999, gjatë një
aksioni të organizuar policor

ushtarak kundër popullsisë
civile shqiptare, i detyroi
banorët të largohen nga
shtëpitë e tyre, të cilat më pas u
dogjën dhe u shkatërruan”.
Prokuroria, po ashtu, e akuzon

atë për rrahjen dhe torturimin
“në mënyrë brutale, çnjerëzore,
fizike dhe psikike” dhe
shkaktimin e “lëndimeve të
rënda trupore” të 13 civilëve
gjatë marrjes në pyetje në
stacionin policor në Kaçanik.
Këta civilë ishin në mesin e 91
meshkujve që forcat serbe i
kishin ndarë prej rreth 400
burrave, grave, pleqve e
fëmijëve të grumbulluar për t’u
dërguar në stacionin policor në
Kaçanik, sipas aktakuzës.
Arrestimi i tij në prill të këtij viti
pati nxitur reagime nga Zyra për
Kosovën në qeverinë serbe, që
tha se ai ishte polic në pension
nga një fshat i Prizrenit, duke e
cilësuar arrestimin e tij si të
motivuar “politikisht”.
Së voni, autoritetet e Kosovës
kanë arrestuar të dyshuar të
shumtë dhe kanë ngritur një
sërë aktakuzash për krime lufte
në Kosovë.
Ndërsa në mars gjykata në
Prishtinë shqiptoi dënim me
burgim ndaj dy ish-pjesëtarëve
të forcave policore dhe

ushtarake të Serbisë për krime
lufte në Kosovë gjatë luftës së
viteve 1998-’99. Ajo i dënoi më
18 mars Zoran Kostiqit me 15
vjet burgim, ndërsa Dragan
Milloviqin me 7 vjet burgim.
Që nga përfundimi i luftës,
dhjetëra të dyshuar janë dënuar
për këto krime para
institucioneve vendore dhe
ndërkombëtare.
Fillimisht pas luftës,
përkatësisht nga viti 2000 dhe
2008, krimet e luftës në Kosovë
u hetuan nga Misioni i
Kombeve të Bashkuara në
Kosovë (UNMIK), ndërsa nga
viti 2008, nga Misioni i
Bashkimit Evropian për Sundim
të Ligjit (EULEX).
Më 2018 EULEX-i ua dorëzoi
lëndët organeve vendore të
drejtësisë.
Sipas Institutit të Krimeve të
Kryera Gjatë Luftës në Kosovë,
janë dokumentuar gjithsej 12
230 viktima të luftës të viteve
1998-’99, ndërsa 1 577 persona
vazhdojnë të jenë të zhdukur
nga kjo luftë.

KËSHILLI I EVROPËS PËR ZGJEDHJET E 7 QERSHORIT:
U KEQPËRDORËN RESURSET SHTETËRORE DHE 

U SUBVENCIONUAN LINJAT AJRORE PËR DIASPORËN
PRISHTINË, 30 SHTATOR - Në
zgjedhjet parlamentare të 7
qershorit, delegacioni i
Asamblesë Parlamentare të
Këshillit të Evropës (PACE) ka
evidentuar shqetësime lidhur
me kushtet e garës zgjedhore,
përfshirë keqpërdorimin e
resurseve shtetërore,
shpërndarjen e pagesave
financiare dhe subvencionimin
e linjave ajrore për diasporën
nga qeveria në detyrë. Këto
gjetje janë paraqitur në raportin
e delegacionit të PACE-s për
vëzhgimin e zgjedhjeve të 7
qershorit. “Një shqetësim
kryesor i identifikuar nga
delegacioni i PACE-s dhe
vëzhguesit vendas ishte
pabarazia në garën zgjedhore.
Qeveria në detyrë, në prag të
zgjedhjeve, mori vendime për të
ofruar pagesa financiare
njëherëshe për kategori të
ndryshme të qytetarëve dhe për
të subvencionuar linjat ajrore
për diasporën. Koha e
ndërmarrjes së këtyre masave u
perceptua gjerësisht si e synuar
për t’i sjellë përfitim partisë në
pushtet. Delegacioni i PACE-s
dëgjoi nga disa bashkëbisedues
se këto vendime përbënin
keqpërdorim të burimeve
administrative dhe mjegullonin
vijën ndarëse mes politikave
publike dhe interesave
zgjedhore. Një sjellje e tillë u jep
përparësi subjekteve në pushtet
dhe cenon perceptimin për një
konkurrencë të drejtë, edhe kur
vendimet mund të kenë një
justifikim të argumentueshëm

në interesin publik”, është
thënë në raportin e Këshillit të
Evropës.
Sipas raportit, koha e
ndërmarrjes së këtyre masave
“u perceptua gjerësisht si e
synuar për t’i sjellë përfitim
partisë në pushtet”.
“Delegacioni i PACE-s dëgjoi
nga disa bashkëbisedues se
këto vendime përbënin
keqpërdorim të burimeve
administrative dhe mjegullonin
vijën ndarëse mes politikave
publike dhe interesave
zgjedhore”, është thënë në
raport.
Në raport është theksuar se një
sjellje e tillë “u jep përparësi
subjekteve në pushtet dhe
cenon perceptimin për një
konkurrencë të drejtë”, edhe në
rastet kur vendimet mund të
kenë një justifikim të
argumentueshëm në interesin
publik.
Një tjetër mangësi e evidentuar
ka qenë mungesa e debateve të
drejtpërdrejta mes kandidatëve
për kryeministër. “Kjo e kufizoi
mundësinë e votuesve për t’i
krahasuar alternativat politike
përmes një përballjeje të
drejtpërdrejtë dhe e privoi
fushatën nga përmbajtja
thelbësore demokratike”, është
thënë në raport.
Raporti ka evidentuar gjithashtu
mangësi në transparencën e
financimit të fushatave, duke e
cilësuar këtë si një fushë që
kërkon “përmirësim të
konsiderueshëm”.
Sipas raportit, organizata DiA ka

monitoruar shpenzimet e
partive politike për reklamat në
rrjetet sociale dhe ka
identifikuar shpenzime që kanë
tejkaluar 100 mijë euro në
platformat e Meta-s vetëm gjatë
javës së fundit të fushatës.
Në përfundim, PACE ka
evidentuar disa sfida
strukturore që, sipas raportit,
vazhdojnë të jenë të pranishme
në proceset zgjedhore.
Në mesin e tyre janë përmendur
kushtet e pabarabarta në garën
zgjedhore si pasojë e
keqpërdorimit të resurseve
shtetërore nga qeveria në

detyrë, lodhja e votuesve dhe
rënia e pjesëmarrjes në
zgjedhje, mungesa e debatit
përmbajtjesor mbi politikat dhe
e përballjeve të drejtpërdrejta
mes kandidatëve kryesorë.
Po ashtu, raporti ka evidentuar
kërcënimet nga dezinformimi i
gjeneruar nga inteligjenca
artificiale, gjuha e urrejtjes dhe
dhuna digjitale, mbrojtja e
pamjaftueshme e kandidateve
gra në mjedisin online, si dhe
mangësitë në qasjen në
zgjedhje, masat mbrojtëse për
votimin jashtë vendit dhe
përfaqësimin etnik në

administrimin e zgjedhjeve.
Në zgjedhjet parlamentare të 7
qershorit, Lëvizja Vetëvendosje
ka dalë subjekti i parë me 47.13
për qind të votave ose 53
deputetë.
Partia Demokratike e Kosovës
ka qenë e dyta me 19.44 për
qind të votave ose 22 deputetë,
ndërsa Lidhja Demokratike e
Kosovës ka marrë 16.69 për
qind ose 18 deputetë.
Aleanca për Ardhmërinë e
Kosovës ka dalë e katërta me
6.74 për qind të votave, duke
siguruar shtatë ulëse në
Kuvend.

PRISHTINË, 30 SHTATOR - Qeveria e
Kosovës ka miratuar
projektligjin për rialokimin e 102
milionë eurove në buxhetin e
Kosovës.
Projektligji i miratuar parasheh
që pjesa kryesore e mjeteve të
shkojë në kontingjencën e
pagave, për ta mbuluar pagën e
13 për punonjësit e sektorit
publik dhe shtesën e përvojës.

Ministri i Financave, Hekuran
Murati, tha se pagesat
retroaktive do të mbulojnë
periudhën nga hyrja në
retroaktive për diferencën e
shtesës prej 0.5-përqindësh për
përvojën e punës. “Që nga ky vit,
me anë të Ligjit për Ndarje
Buxhetore, e kemi mbuluar
shtesën prej 0.5-përqindësh,
mirëpo hapësira e pambuluar

që ka mbetur është prej kur ka
hyrë Ligji i Pagave në fuqi deri në
fund të vitit të kaluar”, tha Murati
në mbledhjen e qeverisë.
Nga rialokimi janë paraparë
edhe 20 milionë euro për
pensionet bazike, me qëllim të
mbulimit të kostos së rritjes së
numrit të pensionistëve.
Murati tha se këto mjete do të
përdoren për ta mbuluar “rritjen

e natyrshme të pensionistëve”.
Paga e 13 për punonjësit e
sektorit publik ishte ndarë edhe
gjatë vitit të kaluar.
Shtesa prej 0.5-përqindësh u
bëhet punonjësve të sektorit
publik për çdo vit përvojë pune.
Pra, një punëtor me 10 vjet
përvojë përfitonte shtesë 5 për
qind mbi pagën bazë, por kjo
shifër u ndërrua me Ligjin për

Paga më 2022. Për 15 vjetët e
parë ajo u përgjysmua në 0.25
për vit, e më pas u bë 0.5 pas vitit
të 15. Gjykata e ka shpallur këtë
antikushtetues.

Paga e 13 dhe shtesa e përvojës, qeveria ndan 102 milionë euro

PRISHTINË, 30 SHTATOR -
Ndihmësauditorja e
përgjithshme Myrvete Gashi
Morina, drejtoresha e
Departamentit të Auditimit,
Mjellma Dibra dhe drejtoresha e
Departamentit të Auditimit,
Blerina Krasniqi të Zyrës
Kombëtare të Auditimit (ZKA),
më 23 dhe 24 shtator 2026 në
Lisbonë morën pjesë në
Konferencën XI të EUROSAI -
OLACEFS, me titull “Angazhimi i

shoqërisë civile në auditimin e
sektorit publik”.  
Konferenca trajtoi rolin e
qytetarëve dhe shoqërisë civile
në punën e institucioneve
supreme të auditimit, duke
ofruar mundësi për diskutime
dhe ndarjen e praktikave
ndërmjet institucioneve anëtare
të EUROSAI-t dhe OLACEFS-it.
Në kuadër të sesionit kushtuar
kësaj teme, ndihmësauditorja e
përgjithshme Myrvete Gashi

Morina paraqiti përvojën e ZKA-
së në angazhimin e shoqërisë
civile në auditimin e sektorit
publik, duke ndarë praktikat e
institucionit në këtë drejtim.
Programi i konferencës përfshiu
gjithashtu sesione plenare dhe
punëtori tematike, të fokusuara
në forcimin e pjesëmarrjes së
qytetarëve dhe bashkëpunimit
ndërmjet institucioneve
supreme të auditimit dhe
shoqërisë civile.

ZKA-ja paraqiti përvojën në angazhimin e shoqërisë civile në auditimin e sektorit publik

QEVERIA MIRATON MARRËVESHJET 
ME BE-në PËR FONDET IPA

PRISHTINË, 30 SHTATOR - Qeveria e
Kosovës ka miratuar të mërkurën
disa projektligje për ratifikimin e
marrëveshjeve financiare me
Bashkimin Evropian. Ekzekutivi
në këtë mbledhje u dha dritën e
gjelbër programeve IPA 2021, IPA
2022 dhe Programit Shumëvjeçar
IPA 2026-2027.
Kryeministri Albin Kurti tha se
miratimi i këtyre marrëveshjeve
do t’i mundësojë Kosovës të
përfitojë rreth 300 milionë euro.
“Amendamenti i marrëveshjes
financiare për programin IPA 2021
krijon kushte më të përshtatshme
për realizimin e projekteve të
financuara nga Bashkimi
Evropian. Zgjatja e periudhës së
zbatimit mundëson vijimin e

procedurave për kontraktimin dhe
shfrytëzimin e fondeve në vlerë
prej 22.2 milionë eurosh.
Me amendamentin për
programin IPA 2022 krijojmë
kushtet për kontraktimin dhe
shfrytëzimin e fondeve në vlerë
prej 55.7 milionë eurosh të
mbështetjes së Bashkimit
Evropian.
Programi Shumëvjeçar IPA 2026-
2027 mbështet realizimin e
projekteve në vlerë të
përgjithshme prej 193 milionë e
856 mijë eurosh. Kjo paketë
përfshin rreth 180.5 milionë euro
nga Bashkimi Evropian, 9 milionë
euro bashkëfinancim nga
qeveria, 1.8 milionë euro nga
Fondi i Kosovës për Efiçiencë të

Energjisë dhe 2.5 milionë euro
nga partnerët e tjerë zhvillimorë”,
tha Kurti.
Krahas kësaj, qeveria miratoi
edhe plotësim-ndryshimin e
Ligjit për Ndarjet Buxhetore për

vitin 2026.
Ministri i Financave, Hekuran
Murati, tha se ndryshimet
synojnë mbulimin e nevojave
financiare dhe krijimin e
hapësirave të nevojshme

buxhetore. “Më konkretisht, 102
milionë euro parashihet që të
ndahen te kontingjenca e pagave,
në mënyrë që të mbulohen paga
e 13 dhe pagesa retroaktive për
diferencën e shtesës prej 0.3-
përqindësh, siç e ka paraparë
Gjykata Kushtetuese”, theksoi
Murati.
Në mbledhjen e qeverisë,
ekzekutivi miratoi edhe
Projektligjin për anëtarësimin e
Kosovës në SEPA, i cili pritet ta
mundësojë uljen e tarifave për
transferet ndërkombëtare. Po
ashtu, u miratua Projektligji për
Menaxhimin e Resurseve Ujore si
dhe disa vendime për
shpronësimin e tokave për interes
publik.

NDRYSHIMET KLIMATIKE NË BUJQËSI, KËRKOHET 
KOORDINIM DHE FINANCIM MË I MADH

PRISHTINË, 30 SHTATOR -
Përfaqësues të institucioneve,
sektorit privat, organizatave,
ekspertë dhe aktorë të tjerë të
bujqësisë u mblodhën në tryezën
e diskutimit me temën “Veprimet
për ndryshimet klimatike në
bujqësi - zgjidhje të përbashkëta
për Kosovën”.
Diskutimi u fokusua në gjetjet,
përfundimet dhe rekomandimet
e dala nga konsultimet e
mëparshme, me synim forcimin
e bashkëpunimit ndërmjet
institucioneve dhe aktorëve të
sektorit, si dhe përcaktimin e
hapave konkretë për adresimin e
ndikimit të ndryshimeve
klimatike në bujqësi.
Tryeza u moderua nga Viola
Xhemajli nga AgroDev Kosovo,
ndërsa fjalët hyrëse u mbajtën
nga Fatmir Selimi, menaxher i
përgjithshëm i AgroDev Kosovo
dhe Veton Rruka, menaxher i

projektit në programin EREA të
Caritasit.
Gjatë aktivitetit u paraqitën edhe
gjetjet, përfundimet dhe
rekomandimet kryesore të dala
nga diskutimet me palët e
interesit si dhe dy projekte pilot
që sollën përvoja dhe rezultate
konkrete nga terreni.
Një prej projekteve trajtoi
efektivitetin e ftohjes me

spërkatës në reduktimin e stresit
termik te kultivimi i mjedrës, i
paraqitur nga Kujtim Lepaja,
drejtor ekzekutiv i Mjedrës së
Kosovës. Projekti tjetër u fokusua
në bimët mbuluese dhe
rezultatet nga parcelat
demonstruese, i paraqitur nga
Zana Lika, zyrtare e projekteve në
Organika.
Nga diskutimi u identifikuan disa

prioritete kryesore, përfshirë
nevojën që ndryshimet klimatike
të trajtohen si prioritet strategjik
në bujqësi, përmirësimin e
koordinimit ndërmjet
institucioneve dhe aktorëve
relevantë, si dhe përcaktimin më
të qartë të roleve dhe
përgjegjësive institucionale.
Po ashtu, u theksua nevoja për
forcimin e kapaciteteve teknike
për përshtatjen klimatike, rritjen
e rolit të shërbimeve këshilluese
dhe digjitale për fermerët,
zgjerimin e praktikave të
suksesshme nga projektet pilot
dhe sigurimin e financimit më të
qëndrueshëm për përshtatjen,
inovacionin dhe kërkimin.
Si hapa të ardhshëm u
propozuan caktimi i personave
përgjegjës për ndryshimet
klimatike në institucionet
përkatëse, krijimi i një grupi të
përhershëm punues për

ndryshimet klimatike, i
koordinuar nga Ministria e
Bujqësisë, Pylltarisë dhe
Zhvillimit Rural, si dhe hartimi i
një plani kombëtar të veprimit
për përshtatjen ndaj
ndryshimeve klimatike në
bujqësi.
Në mesin e rekomandimeve u
përfshinë edhe integrimi i
masave për ndryshimet klimatike
në programet e mbështetjes dhe
investimeve bujqësore, forcimi i
shërbimeve këshilluese dhe
digjitale për fermerët dhe rritja e
financimit për projekte pilot,
kërkim, inovacion dhe zgjerimin
e praktikave të suksesshme.
Aktiviteti u organizua nga
AgroDev Kosovo, me
mbështetjen e projektit EREA, i
cili zbatohet nga Caritasi Zviceran
në Kosovë dhe financohet nga
Bashkëpunimi Austriak për
Zhvillim.

Nga: Sarah PRUITT / History

Gjatë shekujve, miliarda njerëz e
kanë lexuar Biblën. Studiuesit
kanë kaluar jetën e tyre duke e
studiuar atë, ndërsa rabinët,
pastorët dhe priftërinjtë janë
përqendruar në interpretimin,
mësimin dhe predikimin prej
faqeve të saj.
Si tekst i shenjtë për dy nga fetë
kryesore të botës, për judaizmin
dhe krishterimin - si dhe për
besime të tjera - Bibla ka pasur
gjithashtu një ndikim të
pakrahasueshëm në letërsi -
veçanërisht në botën
perëndimore. Ajo është përkthyer
në afro 700 gjuhë dhe, ndonëse
shifrat e sakta të shitjeve janë të
vështira për t’u gjetur,
konsiderohet gjerësisht si libri më i
shitur në botë.
Mirëpo, pavarësisht ndikimit të
pamohueshëm të Biblës, misteret
vazhdojnë të mbeten rreth
origjinës së saj. Edhe pas afro dy
mijë vjetëve të ekzistencës së saj
dhe shekujve të tërë të
hulumtimeve nga studiuesit
biblikë, ende nuk e dimë me siguri
se kush i shkroi tekstet e saj të
ndryshme, kur u shkruan ose në
çfarë rrethanash.

Besëlidhja e Vjetër:
Teoria e autorit të vetëm

Besëlidhja e Vjetër, ose Bibla
Hebraike, rrëfen historinë e
popullit të Izraelit përgjatë rreth
një mijëvjeçari, duke filluar me
krijimin e botës dhe të njerëzimit
nga Zoti, ndërsa përmban
tregimet, ligjet dhe mësimet
morale që përbëjnë bazën e jetës
fetare si për hebrenjtë, ashtu edhe
për të krishterët.
Për të paktën një mijë vjet, si
tradita judaike ashtu edhe ajo e
krishterë pohonin se një autor i
vetëm i kishte shkruar pesë librat e
parë të Biblës - Zanafilla, Eksodi,

Levitiku, Numrat dhe Ligji i
Përtërirë - të cilët së bashku njihen
si Tora (në hebraisht, “udhëzim”)
dhe Pentateuk (në greqisht, “pesë
dorëshkrime rrotull”). Besohej se
ky autor i vetëm ishte Moisiu,
profeti hebre që i nxori izraelitët
nga robëria në Egjipt dhe i
udhëhoqi përmes Detit të Kuq
drejt Tokës së Premtuar.
Megjithatë, pothuajse që nga
fillimi, lexuesit e Biblës vunë re se
në të ashtuquajturit Pesë Libra të
Moisiut kishte gjëra të cilat vetë
Moisiu nuk mund t’i kishte
dëshmuar: për shembull, vdekja e
tij ndodh afër fundit të Ligjit të
Përtërirë. Një vëllim i Talmudit,
përmbledhjes së ligjeve judaike të
shkruara midis shekujve III dhe V
të erës sonë, e trajtoi këtë
mospërputhje duke shpjeguar se
Jozueu (pasardhësi i Moisiut si
udhëheqës i izraelitëve) ka të
ngjarë t’i ketë shkruar vargjet për
vdekjen e Moisiut.
“Kjo është një pikëpamje mes
shumë të tjerave”, thotë Joel
Baden, profesor në Shkollën
Teologjike të Jejlit [Yale Divinity
School] dhe autor i Përbërja e
Pentateukut: Ripërtëritja e
hipotezës dokumentare [The
Composition of the Pentateuch:
Renewing the Documentary
Hypothesis]. “Por, ata tashmë po e
shtrojnë pyetjen - a ishte e
mundur apo jo që [Moisiu] t’i
kishte shkruar ato”?
Në kohën kur Iluminizmi filloi në
shekullin XVII, shumica e
studiuesve fetarë po e vinin më
seriozisht në pikëpyetje idenë se
Moisiu ishte autori, si dhe idenë se
Bibla mund të kishte qenë vepër e
një autori të vetëm. Ata pesë librat
e parë ishin të mbushur me
materiale kontradiktore e
përsëritëse dhe shpeshherë dukej
se tregonin versione të ndryshme
të historisë së izraelitëve - edhe
brenda një pjese të vetme të
tekstit.
Siç shpjegon Badeni, “shembulli
klasik” i kësaj paqartësie është

historia e Noas dhe përmbytjes
(Zanafilla 6:9). “Lexon më tej dhe
thua: nuk e di sa kafshë mori Noa
me vete në arkë”, thotë ai. “Në këtë
fjali thuhet dy nga çdo kafshë. Në
këtë fjali, ai merr dy nga disa
kafshë dhe katërmbëdhjetë nga
çfarëdo kafshe”. Në mënyrë të
ngjashme, teksti e shënon
kohëzgjatjen e përmbytjes si 40
ditë në një vend dhe 150 ditë në
një tjetër.

Besëlidhja e Vjetër:
Shkolla të ndryshme

autorësh

Për të shpjeguar kontradiktat,
përsëritjet dhe veçoritë e
përgjithshme të Biblës, shumica e
studiuesve sot pajtohen se
tregimet dhe ligjet që ajo përmban
u përcollën gojarisht, në prozë dhe
poezi, përgjatë shekujve. Duke
filluar rreth shekullit VII p.e.s.,
grupe ose shkolla të ndryshme
autorësh i hodhën ato në shkrim
në periudha të ndryshme përpara
se, në një moment të caktuar
(ndoshta gjatë shekullit I p.e.s.), të
bashkoheshin në veprën e vetme
me shumë shtresa të cilën ne e
njohim sot.
Nga tri blloqet kryesore të
materialit burimor që, sipas
studiuesve, përbëjnë pesë librat e
parë të Biblës, i pari besohej se
ishte shkruar nga një grup
priftërinjsh ose autorësh
priftërorë, veprën e të cilëve
studiuesit e përcaktojnë me “P”.
Një bllok i dytë i materialit
burimor njihet si “D” - për
Deuteronomistin, që do të thotë
autori ose autorët e pjesës
dërrmuese të librit të Ligjit të
Përtërirë. “Këto të dyja, në të
vërtetë, nuk lidhen me njëra-
tjetrën në ndonjë mënyrë
domethënëse”, shpjegon Badeni,
“përveçse që të dyja japin ligje
dhe tregojnë një histori të
hershme të Izraelit”.
Sipas disa studiuesve, përfshirë

Badenin, blloku i tretë kryesor i
materialit burimor në Tora mund
të ndahet në dy shkolla të
ndryshme, njëlloj koherente, të
emërtuara sipas fjalës që secila
përdor për Perëndinë: Yahvei dhe
Elohim. Tregimet që përdorin
emrin Elohim klasifikohen si “E”,
ndërsa të tjerat quhen “J” (për
Jahvei, përkthimi gjerman i
Yahweh). Studiues të tjerë nuk
pajtohen se ekzistojnë dy burime
të plota për materialin jopriftëror.
Në vend të kësaj, thotë Badeni,
ata shohin një proces shumë më
gradual në të cilin materiale nga
burime të shumta më të vogla u
shtresëzuan së bashku gjatë një
periudhe më të gjatë kohore.

Besëlidhja e Re: Kush i
shkroi Ungjijtë?

Ashtu siç Besëlidhja e Vjetër bën
kronikë për historinë e izraelitëve
gjatë afërsisht një mijëvjeçari që
çon deri te lindja e Jezu Krishtit,
Besëlidhja e Re shënon jetën e
Jezuit nga lindja dhe mësimet e tij
deri te vdekja dhe ringjallja e
mëvonshme - një rrëfim që
përbën bazën themelore të
krishterimit. Duke filluar rreth
vitit 70 të erës sonë, afërsisht katër
dekada pas kryqëzimit të Jezuit
(sipas Biblës), u shfaqën katër
kronika të jetës së tij, të shkruara
në mënyrë anonime, të cilat do të
bëheshin dokumente qendrore të
besimit të krishterë. Të emërtuara
sipas dishepujve tokësorë më të
përkushtuar të Jezuit, ose
apostujve - Mateut, Markut,
Lukës dhe Gjonit - katër Ungjijtë
kanonikë tradicionalisht
mendohej se ishin rrëfime të
dëshmitarëve okularë për jetën,
vdekjen dhe ringjalljen e Jezuit.
Por, për më shumë se një shekull,
studiuesit përgjithësisht janë
pajtuar se Ungjijtë, ashtu si
shumë prej librave të Besëlidhjes
së Re, në të vërtetë nuk u shkruan
nga njerëzit të cilëve u

atribuohen. Në fakt, duket qartë
se tregimet që përbëjnë bazën e
krishterimit fillimisht u përcollën
gojarisht dhe kaluan nga brezi në
brez, përpara se të mblidheshin
dhe të hidheshin në shkrim.
“Emrat u janë bashkëngjitur
titujve të Ungjijve (“Ungjilli sipas
Mateut”)”, shkruan studiuesi i
Biblës, Bart Ehrman, në librin e tij
Jezui, i penguar [Jesus,
Interrupted]. “Por, këta tituj janë
shtesa të mëvonshme në Ungjij,
të vendosura nga redaktorët dhe
skribët për t’i informuar lexuesit
se cilët mendonin redaktorët se
ishin autoritetet që qëndronin
pas versioneve të ndryshme”.
Tradicionalisht, 13 nga 27 librat e
Besëlidhjes së Re i atribuoheshin
Apostullit Pal, i cili, siç dihet, u
kthye në krishterim pasi takoi
Jezuin në rrugën për në Damask
dhe shkroi një varg letrash që
ndihmuan në përhapjen e
besimit në të gjithë botën
mesdhetare. Por, studiuesit tani
pajtohen për autenticitetin e
vetëm shtatë prej letrave të Palit:
Romakëve, 1 dhe 2 Korintasve,
Galatasve, Filipianëve, 1
Selanikasve dhe Filemonit.
Besohet se këto janë shkruar
midis viteve 50-60 të erës sonë,
duke i bërë ato të jenë dëshmia
më e hershme të njohur për
krishterimin. Autorët e letrave të
mëvonshme mund të kenë qenë
ndjekës të Palit, të cilët përdorën
emrin e tij për t’u dhënë
autenticitet veprave.
Deri në shekullin IV të erës sonë,
krishterimi ishte vendosur si feja
mbizotëruese në botën
perëndimore, ndërsa Besëlidhja e
Re dhe Besëlidhja e Vjetër si tekstet
e saj më të shenjta. Në shekujt që
do të pasonin, Bibla vetëm sa do të
bëhej më qendrore në jetën dhe
besimin e miliona njerëzve në
mbarë botën - pavarësisht misterit
që rrethon origjinën e saj dhe
debatit të vazhdueshëm e
kompleks mbi autorësinë e saj. 

/Telegrafi/

KUSH E SHKROI BIBLËN? 
Studiuesit e kanë hetuar këtë çështje për shekuj me radhë, por shumë 

pyetje vazhdojnë të mbeten

Rasti i 71-vjeçarit Douglas Stewart
Carter, i cili u lirua në Utah pas 41
vitesh në burg dhe në pritje të
dënimit me vdekje, është vetëm
një prej shembujve të shumtë që
tregojnë pasojat e rënda të
dënimeve të gabuara në Shtetet e
Bashkuara.
Carter u dënua në vitin 1985 për
vrasjen e Eva Olesen dhe u
ridënua në një gjyq të dytë në vitin
1992.
Dënimi i tij u mbështet kryesisht
në dëshmitë e dy personave dhe
në një rrëfim, për të cilin Carter
pretendonte prej dekadash se
ishte marrë nën presion nga
policia.
Vite më vonë, të dy dëshmitarët
pranuan se ishin paguar dhe se
ndaj tyre ishte ushtruar presion
nga policia për të dëshmuar
kundër Carter. Ndërkohë, testet e
reja të ADN-së të kryera në
mostrat e ruajtura nga vendi i
krimit nuk treguan përputhje me
materialin e tij gjenetik.
Gjykata Supreme e Utah kishte
urdhëruar tashmë zhvillimin e një
gjyqi të ri, duke iu referuar
“gabimeve serioze” në hetimin e
çështjes. Pas më shumë se katër
dekadash pas hekurave, Carter u
lirua.
Rasti i tij nuk është i izoluar. Të
dhënat e Projektit të Pafajësisë,
organizata amerikane e njohur
për përdorimin e ADN-së dhe
rishikimin e çështjeve të
personave të dënuar
padrejtësisht, tregojnë përmasat e
problemit.
Deri në prill të vitit 2026,
organizata kishte regjistruar 257
fitore gjyqësore për personat që ka
përfaqësuar, ndërsa në 205 prej
këtyre rasteve ADN-ja ka luajtur
një rol vendimtar në përmbysjen e
dënimit.
Në total, këta persona kanë kaluar
rreth 4,102 vjet në burg,
pavarësisht se më vonë dënimet e
tyre janë rrëzuar ose janë liruar
nga akuzat.

Pas kësaj shifre fshihen histori
njerëzish që humbën vite, madje
dekada të jetës së tyre, për shkak të
gabimeve në hetime, dëshmive të
pasakta, identifikimeve të
gabuara, rrëfimeve të marra nën
presion ose provave mjeko-ligjore
që më vonë rezultuan të pasakta.

Kirk Bloodsworth, i
dënuari me vdekje që u

shpëtua nga ADN-ja

Një prej rasteve më të njohura
është ai i Kirk Bloodsworth. Ai u
dënua në vitin 1985 për
përdhunimin dhe vrasjen e një
vajze nëntëvjeçare në Maryland
dhe u dënua me vdekje.
Bloodsworth këmbënguli që në
fillim se ishte i pafajshëm. Dënimi
i tij u mbështet kryesisht në
deklaratat e dëshmitarëve. Vite
më vonë, kur testimi i ADN-së
filloi të përdorej në çështjet
penale, u analizuan mostrat
biologjike të ruajtura nga vendi i
krimit.
Rezultatet treguan se
Bloodsworth nuk ishte autori. Në
vitin 1993, ai u bë i burgosuri i parë
i dënuar me vdekje në SHBA që u
lirua nga akuzat falë testimit të
ADN-së.
Rasti mori një tjetër kthesë kur i
njëjti material gjenetik u lidh me
një tjetër person, i cili rezultoi të
ishte autori i vërtetë i krimit.

Ronald Cotton, 
identifikimi që çoi në burg

personin e gabuar

Një tjetër rast i njohur është ai i
Ronald Cotton në Karolinën e
Veriut.
Në vitin 1984, Jennifer Thompson
u sulmua seksualisht dhe gjatë
hetimit identifikoi Cotton si
autorin. Identifikimi i saj ishte një
nga provat kryesore në çështjen

kundër tij.
Cotton e mohoi akuzën, por
qëndroi në burg për më shumë se
një dekadë. Në vitin 1995, testet e
ADN-së treguan se materiali
biologjik i gjetur në këtë rast nuk i
përkiste atij.
Analizat e lidhën materialin me
Bobby Poole, një person tjetër me
precedentë për sulme seksuale.
Cotton u lirua nga akuzat.
Çështja u bë një prej shembujve
më të njohur të rrezikut që
paraqet identifikimi i gabuar nga
dëshmitarët okularë, veçanërisht
kur identifikimi kryhet pas një
ngjarjeje traumatike ose përmes
procedurave problematike.

Pesë të rinjtë e Central
Park

Një tjetër rast që tronditi
opinionin publik amerikan ishte
ai i pesë adoleshentëve të njohur
më vonë si “Central Park Five”.
Në vitin 1989, pas sulmit brutal
ndaj një gruaje që po vraponte në
Central Park të Nju Jorkut, pesë
adoleshentë të moshës 14 deri në
16 vjeç u arrestuan dhe u morën
në pyetje për orë të gjata.
Të rinjtë dhanë rrëfime, por
deklaratat e tyre përmbanin
kontradikta dhe nuk
përputheshin me njëra-tjetrën në
disa pika kryesore. ADN-ja e gjetur
në vendin e krimit gjithashtu nuk i
lidhte ata me sulmin.

Pavarësisht kësaj, të
pestë u dënuan.

Në vitin 2002, Matias Reyes, një
person i dënuar për krime të tjera
të dhunshme, pranoi se kishte
kryer sulmin. Testet e ADN-së
konfirmuan rrëfimin e tij dhe
dënimet e pesë të rinjve u rrëzuan.
Çështja u shndërrua në një nga
shembujt më të njohur në SHBA
për rrezikun e rrëfimeve të rreme,

veçanërisht kur të dyshuarit janë
të mitur dhe përballen me marrje
në pyetje të gjata e stresuese.

42 vite pas hekurave

Një tjetër histori e
jashtëzakonshme është ajo e
Ervin Harris në Alabama.
Harris ishte vetëm 20 vjeç kur u
dënua për një përdhunim të kryer
në vitin 1974. Një prej elementeve
kryesore të çështjes ishte
identifikimi i tij nga dëshmitarët.
Ai u dënua me 99 vjet burg dhe
kaloi 42 vite pas hekurave. Në vitin
2017 u lirua me kusht, ndërsa në
qershor 2026 dënimi i tij u rrëzua
pas një rivlerësimi të çështjes dhe
provave që lidhen me
besueshmërinë e identifikimeve.
Harris ishte 20 vjeç kur hyri në
burg dhe 62 vjeç kur u lirua.
Brenda këtyre dy moshave
qëndrojnë më shumë se katër
dekada të jetës së tij.

Dëshmitë dhe rrëfimet,
ndër faktorët kryesorë

Sipas të dhënave të Projektit të
Pafajësisë, identifikimi i gabuar
nga dëshmitarët okularë është i
pranishëm në një pjesë të madhe
të rasteve të organizatës. Në 62%
të rasteve është evidentuar
identifikim i gabuar nga
dëshmitarët.
Në rreth 52% të rasteve është
identifikuar përdorim i pasaktë
ose problematik i shkencës
mjeko-ligjore, ndërsa 29%
përfshijnë rrëfime të rreme ose
pranime faji.
Në rreth 19% të rasteve janë
evidentuar gjithashtu informatorë
ose dëshmitarë të pabesueshëm.
Këto raste kanë bërë që debati në
SHBA të përqendrohet jo vetëm te
lirimi i personave të dënuar
padrejtësisht, por edhe te mënyra
se si zhvillohen hetimet, kryhen

identifikimet, merren në pyetje të
dyshuarit dhe përdoren provat
shkencore.

Gabimi që mund 
të dënojë dy persona

Pasojat e një dënimi të gabuar nuk
kufizohen vetëm te personi që
përfundon në burg.
Sipas Projektit të Pafajësisë, në
rastet e trajtuara prej tij janë
identifikuar 89 autorë të vërtetë, të
cilët më vonë janë lidhur me 101
krime të tjera të dhunshme,
përfshirë 56 sulme seksuale, 22
vrasje dhe 23 vepra të tjera të
dhunshme.
Kjo do të thotë se kur një person i
pafajshëm dënohet, në disa raste
autori i vërtetë mund të mbetet i
lirë dhe të kryejë krime të tjera.

Vitet që nuk kthehen më

Të dhënat e Projektit të Pafajësisë
tregojnë gjithashtu diferencën e
madhe mes moshës së personave
kur dënohen dhe moshës kur
lirohen.
Personat në rastet e organizatës
ishin mesatarisht rreth 27 vjeç kur
u dënuan, ndërsa mosha
mesatare kur u liruan ishte rreth
45 vjeç.
Rasti i Douglas Carter e tregon në
mënyrë edhe më të qartë këtë
kosto. Ai hyri në sistemin e
drejtësisë si një i ri dhe doli prej tij
në moshën 71-vjeçare, pasi kishte
kaluar 41 vite pas hekurave.
Raste të tilla kanë nxitur
diskutimin mbi mënyrën se si
drejtësia duhet të trajtojë provat,
dëshmitë dhe rrëfimet, sidomos
kur teknologjitë e reja mund të
ofrojnë mundësi për të rishikuar
çështjet e vjetra.
Një dënim mund të rrëzohet dhe
një person mund të lirohet nga
burgu, por dekadat e humbura
nuk mund të kthehen më.

‘NJË JETË PAS HEKURASH PA PASUR FAJ’ 
- TË DHËNA TRONDITËSE NË SHBA, 100 PERSONA 

VUAJTËN MBI 4100 VITE NË BURG GABIMISHT! 

PLOVDIV, 30 SHTATOR -
Biznesmeni i njohur bullgar
dhe presidenti i klubit të
futbollit Botev Plovdiv, Iliyan
Filipov, është vrarë në qytetin e
Plovdivit, raportojnë mediet
lokale. Filipov, i cili ishte pronar
i kompanisë së transportit dhe

logjistikës PIMK dhe aksionar
kryesor i Botev Plovdivit, është
qëlluar për vdekje rreth orës
01:00 të së mërkurës, në një
pronë në qytet. Pas vrasjes,
autoritetet kanë ndërmarrë
masa të shtuara sigurie, ndërsa
hyrjet dhe daljet kryesore nga

Plovdivi janë bllokuar
përkohësisht, raportuan
mediet bullgare. Prokurorja e
Qarkut të Plovdivit, Vanya
Hristeva, ka deklaruar se
hetuesit po shqyrtojnë të gjitha
mundësitë për zbardhjen e
rastit. “Po ndjekim në mënyrë

aktive të gjitha pistat e
mundshme”, ka thënë Hristeva
në një konferencë për medie.
Hetimet për vrasjen janë duke
vazhduar, ndërsa autoritetet
ende nuk kanë dhënë hollësi
për motivin apo personat e
dyshuar për kryerjen e krimit.

Vritet presidenti i Botev Plovdivit në Bullgari

DEBRECEN, 30 SHTATOR -
Kombëtarja e Kosovës do të
përballet sot (e enjte) me Izraelin
në kuadër të xhiros së tretë të
Grupit B3 të Ligës së Kombeve. 
Ndeshja do të zhvillohet në
stadiumin “Nagyerdei” në
Debrecen të Hungarisë duke
filluar nga ora 20:45. UEFA e ka
caktuar Debrecenin si vend të
zhvillimit të këtij takimi. Kosova e
ka nisur edicionin me fitore ndaj

Republikës së Irlandës, 1-0,
ndërsa në ndeshjen e dytë ka
pësuar humbje 3-1 ndaj Austrisë.
Pas dy ndeshjeve, “Dardanët”
kanë tri pikë dhe renditen të dytët
në Grupin B3. Në anën tjetër,
Izraeli i ka humbur të dyja
ndeshjet e para. Fillimisht është
mposhtur 3-1 nga Austria, ndërsa
më pas ka pësuar humbje 3-0
ndaj Irlandës. Pas dy xhirove,
Izraeli është në vendin e fundit të

grupit pa pikë. Kosova dhe Izraeli
janë përballur dy herë më parë,
me të dyja skuadrat që kanë nga
një fitore dhe një ndeshje të
përfunduar në barazim, sipas të
dhënave të UEFA-s. Ndeshja në
Debrecen është e rëndësishme
për Kosovën në garën e saj në
Grupin B3, ndërsa pas kësaj
ndeshjeje “Dardanët” do të
përballen sërish me Austrinë më 4
tetor.

VENUE, 30 SHTATOR - Kombëtarja
e Shqipërisë ka shënuar fitore
bindëse në udhëtim ndaj San
Marinos në kuadër të xhiros së
dytë të Ligës C. “Kuqezinjtë”
kanë zhvilluar një paraqitje të
mirë dhe kanë triumfuar me
rezultat 0-3. Anis Mehmeti ka

zhbllokuar ndeshjen në min-
utën e 21-të, kur pas asistimit
të Rey Manajt ka shënuar nga
afërsia. Gjashtë minuta më
vonë Myrto Uzuni ka përfituar
nga një top i kthyer pas godit-
jes së Ernest Muçit dhe ka
dyfishuar epërsinë e

Shqipërisë. Fitoren e ka vulo-
sur Rey Manaj në minutën e
65-të, me një gol të bukur pas
një aksioni të mirë të
“Kuqezinjve”. Shqipëria ka
pasur edhe raste të tjera dhe ka
mundur të shënojë së paku
edhe dy gola, por nuk ka arritur

t’i konkretizojë. Me këtë fitore
Shqipëria është ngjitur në
vendin e parë me gjashtë pikë,
dy më shumë se Finlanda, e
cila do të jetë kundërshtarja e
radhës. San Marino, ndërkohë,
mbetet në fund të tabelës pa
pikë.

Tri gola për tri pikë, Shqipëria bindëse ndaj San Marinos

KOSOVA PËRBALLET SOT ME IZRAELIN, ‘DARDANËT’
KËRKOJNË TRI PIKË NË DEBRECEN

RAHOVEC, 30 SHTATOR - Bashkimi
është shpallur fitues i
Superkupës së Kosovës në
basketboll, pasi në një finale
spektakolare dhe dramatike ka
mposhtur Trepçën me rezultat
103:93, pas vazhdimeve. Finalja e
zhvilluar në palestrën “Mizahir
Isma” në Rahovec ka dhuruar
emocione të shumta, me
ndeshjen që është ndërprerë
përkohësisht dhe është vendosur
vetëm pas pesë minutave shtesë.
Trepça e ka nisur më mirë
ndeshjen, duke e fituar çerekun e
parë 24:22, ndërsa në të dytin ka
qenë sërish më efikase, 22:18.
Mitrovicasit kanë shkuar në
pushim me epërsi 46:40. Kur
kishin mbetur më pak se tri
minuta deri në fund të pjesës së
parë, pas tensioneve të krijuara
në parket dhe hedhjes së mjeteve
piroteknike nga tribunat,

gjyqtarët dhe të dyja skuadrat
janë larguar nga fusha, ndërsa
ndeshja është ndërprerë
përkohësisht. Palestra është
zbrazur dhe pas ndërhyrjeve të
nevojshme ndeshja ka vazhduar.
Bashkimi ka reaguar fuqishëm
në pjesën e dytë. Skuadra
prizrenase e ka fituar çerekun e
tretë 28:24 dhe të katërtin 19:17,
duke e barazuar rezultatin dhe
dërguar ndeshjen në vazhdime
pas një fundi dramatik. Kur
kishin mbetur vetëm 1.6
sekonda nga fundi i kohës së
rregullt, Shanon Shorter ka
shënuar nga pothuajse 10 metra
dhe i ka dhënë Bashkimit
epërsinë 87:84. Megjithatë,
Trepça nuk është dorëzuar. Në
aksionin e fundit, Dardan Kapiti
ka realizuar një treshe
spektakolare nga gjysma e
fushës, duke e barazuar

rezultatin në 87:87 dhe duke e
çuar finalen në vazhdime. Në
pesë minutat shtesë, Bashkimi ka
qenë dukshëm më i mirë, duke
shënuar 16 pikë, përballë vetëm
gjashtë pikëve të Trepçës. Kështu,
Bashkimi ka triumfuar me
rezultat 103:93 dhe e ka ngritur
trofeun e Superkupës së Kosovës.
Shanon Shorter ka qenë ndër
lojtarët kryesorë të triumfit të
Bashkimit, duke e përfunduar
ndeshjen me 22 pikë dhe 11
kërcime në 36 minuta e 46
sekonda lojë. Po me 22 pikë dhe
11 kërcime e ka mbyllur ndeshjen
edhe Adrio Bailey, i cili ka luajtur
25 minuta e 44 sekonda. Te
Trepça, Ja'Cori Payne ka qenë më
efikasi me 19 pikë, tetë asistime
dhe dy kërcime në 30 minuta e 39
sekonda, por paraqitja e tij nuk
ka mjaftuar për t’ia siguruar
trofeun skuadrës mitrovicase.

BASHKIMI FITON SUPERKUPËN E KOSOVËS NË BASKETBOLL 

MITROVICË, 30 SHTATOR - Mitrovica
ka qenë ndalesa e radhës e
“Grassroots Week”, duke sjellë në
fushën e gjelbër energji,
buzëqeshje dhe dashuri për

futbollin.
Fëmijët kanë shijuar çaste të
bukura përmes lojës dhe
aktiviteteve të ndryshme, në një
atmosferë të mbushur me

entuziazëm në qendër të qytetit.
“Grassroots Week” synon ta
promovojë futbollin tek të rinjtë
dhe t’i inkurajojë fëmijët që ta
duan dhe ta praktikojnë këtë

sport që në hapat e parë. “Sepse
futbolli nis nga baza, ndërsa
pasioni për këtë sport rritet që në
hapat e parë!”, ka njoftuar
Federata e Futbollit e Kosovës.

GRASSROOTS WEEK VAZHDOI NË MITROVICË

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin “Daci" SH.P.K. Nakëll, Pejë, kërkesa me nr. prot. 26/918/MMPH për t’u 
pajisje me Leje Mjedisore, për Impiant për seperimin e inerteve më Nakëll – Pejë, 
organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

 

Njoftohet  publiku i interesuar se me datë: 26.10.2026, në ora: 15:15, në hapësirat e 
Konferenca e Bujanit, Banesa Daci, Pejë, do të organizohet debat publik nga operatori 
“Daci" SH.P.K. Nakëll, Pejë, kërkesa për Leje Mjedisore, me nr. prot. 26/918/MMPH, 
për Impiant për seperimin e inerteve më Nakëll – Pejë, në bashkëpunim me Ministrinë 
e Mjedisit dhe Planifikimit Hapësinor. Impiant për seperimin e inerteve më Nakëll – 
Pejë 

Debati Publik do të organizohet edhe në mënyrë virtuale në platformën ZOOM:  
 
Lidhja: https://us04web.zoom.us/j/4549344495?pwd=GbKcoccSWx39F3e8QF7PsAkC
M3bvK6.1 
Meeting ID: 454 934 4495 
Passcode: Aela2019. 
 
Linku i Komunës së Pejë:  
 
 
Linku i gazetës ditore: 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

____________ 

“Daci" SH.P.K. 

- “Lisi Group” SH.P.K. me numër Unik
Identifikues: 810845167 bënë ulje të
kapitalit nga 140,000.00 në 1000.

- Vjosa (Jusuf) Gradinaj, shpall të
pavlefshme certifikatën e dhënies së
Provimit të Jurisprudencës, me nr.
91/2017, të lëshuar në Prishtinë më
13.03.2017, për provimin e jurispru-
dencës të dhënë më 31.01.2017, nga
Ministria e Drejtësisë.

- Vjosa Jusuf Gradinaj  shpall të pavlef-
shme  diplomën  LL.M. (Master) në
Kontrata dhe të Drejtën Komerciale,
në emër të, nr. 1689, të lëshuar më
27.02.2018, nga Universiteti i
Prishtinës “Hasan Prishtina” –
Fakulteti Juridik.

- “Master Build SRL Dega në Kosovë”
shpall të pavlefshme certifikatën e biz-
nesit me nr. Unik Identifikues:
811932583.

- Thot Ratkoceri shpall të pavlefshme
dëftesat si dhe diplomën e shkollës së
mesme “28 Nëntori” shkolla Teknike
Prishtinë.

- Driton Bucaj shpall te pavlefshme
dëftesat e kl l - Vlll shfmu “ Abdyl
Frasheri “ Prizren.

- Armend Hoxhaj shpall te pavlefshme
3 dëftesat dhe diplomën Q K “11
Marsi “ Prizren.

- Trim Rezniqi shpall të pavlefshme
dëftesën e kl.10 të sh.m.p “Gjon N.
Kazazi” Gjakovë.

- Sokol Haxhikadrija shpall të pavlef-
shme diplomën e gjimnazit “Hajdar
Dushi” Gjakovë. 

- Elidon Pylla B.I. shpall të pavlefshme
certifikatën e TVSH-së,  me nr.
33049408.

- Elidon Pylla B.I. shpall të pavlefshme
certifikatën e biznesit me nr.
811149542 të lëshuar nga ARBK.

- Genti Kurhasku shpall të pavlefshme
certifikatën e maturës shtetërore të
sh.m. mjekësisë “Hysni Zajmi”
Gjakovë.

- Sebastjan Prenka shpall të pavlef-
shme dëftesën e plotë shf.f.m.u
“Ahmet Rrustemi” Bec Gjakovë  nga kl.
1-5 dhe 6-9.

- Xhelal Halilosmani shpall të pavlef-
shme dëftesat dhe diplomën e sh.m.
Ekonomike “Kadri Kusari” Gjakovë.

- Diana Morina shpall të pavlefshme
dëftesat e kl. 1.2.3.4 dhe diplomën e
Gjimnazit “Hajdar Dushi” Gjakovë.

- Albana Gjocaj nga Juniku shpall të
pavlefshme diplomën e universiteti
Publik “Fehmi Agani” Gjakovë, drejtimi
Infermieri, Bachelor me nr. 104.

>> SHPALLJE TË VOGLA <<

